
কি সান্ত্বনা দিব আর রমণি তোমায়,
এ অনল শিখা তব নিবিবার নয়,

কাঁদ অয়ি বিষাদিনি, কাঁদ অয়ি অনাথিনি,
হেরিয়া বিদীর্ণ হোক হৃদয় আমার,

এমন নিষ্ঠুর দেশে, এরূপ মধুর বেশে,
কেন জন্মেছিলে তুমি সুধা-নিস্যন্দিনি!
মরুভূমে বাঁচে কভু মৃণাল-নন্দিনী।

এই যদি ছিল মনে, পোড়া বিধি কি কারণে,
এত রূপ দিল ঢালি তোমার বদনে,

অতি কুরূপিনী করে, কেন রাখিল না তোরে,
বিষাদের চিহ্ন তায় মিশায়ে থাকিত,
আঁধারে তিমির আভা লুকায়ে রহিত;

দেখি সে মলিন মুখ, হইত না এত দুখ,
সেনয়নে অশ্রু হেরি কাঁদিত না মন,
কেন তুমি রূপবতী হইলে এখন!





৫




চির অভাগিনী যদি কেন তবে আর,
অকারণ হেন বেশ রমণি তোমার,

খুলে ফেল এ বসন, খুলে ফেল এ ভূষণ,

